
				এই পাতাটির মুদ্রণ সংশোধন করা প্রয়োজন। 
অন্য অবস্থায় মঞ্জু নিশ্চয় রাগ করত। তাকে কিছু না জানিয়ে বিনয় তাদের নিয়ে পনের দিন তার বাপের বাড়ী থেকে আসবার সব ঠিক করে ফেলেছে! সে কি এতই তুচ্ছ যে তার সঙ্গে একটু পরামর্শ করাও দরকার মনে করল না !
কিন্তু বিনয়ের ওই একটি কথা তাকে দমিয়ে দেয়। পািনর দিন বিনয় তার বাপের বাড়ীতে জামাই আদর ভোগ করবে, বিশ্রাম করবে !
শরীর সারানোর কথাটা তামাসা । পনের দিন জামাই আদর কেন লাটসাহেবি-আন্দর ভোগ করলেও শরীরটা তার আগের মত জোরালো হবে না, সেজন্য কয়েক মাসের তোড়জোড় চাই।
তবে বিশ্রাম পাবে। ছুটিটা এখানে কাটালে তার শুধু আপিসের কাজ থেকে বিশ্রাম, অন্য সমস্ত ঝনঝাট বজায় থাকবে। শশুরবাড়ী গিয়ে পনারটা দিন হাতপা গুটিয়ে শুয়ে বসে কাটাতে পারবে ।
মঞ্জু তাই শুধু বলে, এভাবে যেচে যাওয়া কি ঠিক হবে ? বিনয় বলে, কতবার এসে এসে সাধাসাধি করে গেছে ভুলো না । যেচে গেলেই বরং এখন উদারতা দেখানো হবে, তুমি নিজে থেকে
ওদের দোষ ক্ষমা করেছি ।
সত্যই খুসি হয় মঞ্জুর বাপের বাড়ীর মানুষেরা। আদর-যত্নের একেবারে সমারোহ লাগিয়ে দেয়, তিন বছরের পাওনা যেন পুষিয়ে gि\ठ Sाभ ।
মঞ্জু ভাবে, কি বোকার মত রাগ করেছিলাম। এদের ওপর।
হাসি আনন্দ গল্পগুজবের মধ্যে দীর্ঘকালের ভুলবোঝা-বুঝি যেন শূন্যে মিলিয়ে যায় কয়েক ঘন্টার মধ্যে। এক-দিনে মধু যেন সজীব হয়ে ওঠে।

